
Keflavíkurflugvöllur

Isavia hefur í lok árs undanfarin ár unnið 
ítarlega spá um fjölda farþega sem fara 
um Keflavíkurflugvöll. Spáin er unnin út 
frá upplýsingum um afgreiðslutíma sem 
flugfélög hafa tryggt sér auk þess sem 
mjög gott samstarf er við helstu félögin um 
upplýsingar um sætaframboð. Spáin fyrir 
árið 2018 sýnir áframhaldandi mikla fjölgun 
farþega sem fara um Keflavíkurflugvöll. 
Útlit er fyrir að fjölgunin verði mest meðal 
skiptifarþega, sem millilenda á flugvellinum 
á leið sinni milli Evrópu og Norður-Ameríku. 
Fjölgunin er minni meðal komu- og brott-
fararfarþega, þótt sú prósentutala sé tölu-
vert hærri en meðaltalið í löndunum í kring-
um okkur. Dreifing farþega yfir árið heldur 
áfram að verða betri og fjölgunin yfir vetr-
artímann er mjög jákvæð. Auk þess heldur 
þeim flugfélögum sem fljúga til Keflavíkur-
flugvallar allt árið um kring áfram að fjölga. 
Stærstu fréttirnar í spánni fyrir árið 2018 
eru samt þær að fjölgun skiptifarþega tek-
ur stökk og fjölgun ferðamanna til Íslands 
virðist vera að sækja í jafnvægi. 

— Mikil fjölgun skiptifarþega

—  Fjölgun komu- og brottfararfarþega  
 virðist sækja í jafnvægi

— Árstíðarsveifla heldur áfram  
 að minnka

Farþegaspá  
Keflavíkurflugvallar 2018

Við vinnslu farþegaspár fyrir Keflavíkur-
flugvöll er stuðst við eftirfarandi  
aðferðafræði: 

Samstarf — haft var samband við not-
endur Keflavíkurflugvallar til að fá upp-
lýsingar um vænt sætaframboð. 

Upplýsingaöflun — þekking og reynsla 
Isavia nýtt til umbóta á fyrstu drögum. 

Staðreyndir — stuðst við bókunarupp-
lýsingar og upplýsingar úr flugupp- 
lýsingakerfum flugvallarins til að  
fínstilla spána.

Farþegafjöldi 2017

Þegar horft er til baka á spána sem gerð var fyrir árið 2017 og hún 
borin saman við rauntölur má sjá að munurinn er mjög lítill og ljóst 
að spáin er mjög nærri sanni. Það hefur yfirleitt verið raunin með 
eins árs farþegaspár Isavia, enda eru þær byggðar á góðum gögn-
um og unnar í miklu samstarfi við flugfélögin. Það sem helst hefur 
skekkt spárnar eru óvæntar breytingar hjá flugfélögum, til dæmis 
ef þau bæta skyndilega fleiri eða stærri flugvélum í flota sína. Að 
öllum líkindum mun árið 2017 enda í 8,8 milljónum farþega, sem er 
aukning um 29% frá árinu 2016. Farþegaspá Isavia hljóðaði uppá 
8,75 milljónir og er því munurinn á milli spár og rauntalna aðeins  
um 0,26%. 

0% 10% 20% 30% 40% 50% 60% 70% 80% 90% 100%

2013

2014

2015

2016

2017

2018 spá

Til/frá Skiptifarþegar

6.409.312 3.971.969

2.981.293

2.156.435

1.465.297

1.147.814

927.880

5.816.645

4.66.549

3.393.206

2.719.611

2.281.968

Skiptifarþegum um Keflavíkurflugvöll 

fjölgar hlutfallslega mest.

Íslenskir farþegar

Samkvæmt talningum Isavia og Ferðamála-
stofu á brottfararfarþegum frá Keflavíkur-
flugvelli hefur ferðum Íslendinga fjölgað um 
16% á fyrstu tíu mánuðum ársins 2017 ef 
borið er saman við árið 2016. Allt árið 2017 
spáum við tæplega 15% aukningu á fjölda 
Íslendinga og þeir verði um 615 þúsund. 
Gert er ráð fyrir áframhaldandi aukningu á 
næsta ári en dragi þá aðeins úr aukningunni 
og hún verði rúm 8% og ferðir um 666 þús-
und.

Erlendir farþegar

Fyrstu 10 mánuði ársins 2017 hafa um 1.915 
þúsund erlendir farþegar komið til land- 
sins um Keflavíkurflugvöll sem er aukning 
um tæp 27%. Ef spár ganga eftir út árið 
gerum við ráð fyrir að heildarfjöldinn verði 
um 2.254 þúsund. Það er mjög nálægt spá 
Isavia fyrir 2017 þar sem gert var ráð fyrir 
um 2.240 þúsund erlendum ferðamönnum. 
Árið 2018 er gert ráð fyrir áframhaldandi 
aukningu um tæp 11%. Gert er ráð fyrir að 
aukningin haldi áfram að vera mest yfir 
vetrartímann og um vorið og haustið en lítil 
aukning yfir hásumarið júní, júlí og águst 
eða um 4%.

Sumar ( jún-ágú) Axlir (apr-maí og sept-okt) Vetur ( jan-mar og nóv-des)

100%

90%

80%

70%

60%

50%

40%

30%

20%

10%

0%
2010 2011 2012 2013 2014 2015 2016 2017 spá 2018

23
%

21
%

24
%

27
%

29
%

29
%

31
%

35
%

36
%

28
%

30
%

30
%

29
%

29
%

31
%

31
%

30
%

32
%

50
%

49
%

47
%

44
%

42
%

40
%

38
%

35
%

32
%

Með markvissu átaki og hvatakerfi  

hefur tekist að fjölga verulega farþegum 

utan sumartíma. 

Sjálftengifarþegar og erlendir starfsmenn

Með auknum fjölda áfangastaða og flug- 
félaga frá Keflavíkurflugvelli eykst 
möguleiki fyrir farþega að tengja á milli 
Evrópu og Norður-Ameríku í ótengdum 
flugum. Þ.e. að farþegar bóka flug með 
tveimur flugfélögum sem er ekki á sama 
flugmiðanum og sækja sinn innritaða far-
angur í Keflavík og endurinnrita sig svo með 
öðru flugfélagi áfram frá Keflavíkurflug-
velli. Þessi aðilar eru því ekki skráðir í kerfi 
Isavia sem skiptifarþegar heldur komu-  
og brottfararfarþegar en þeir hafa verið 
kallaðir sjálftengifarþegar. Þar sem talning 
Isavia og Ferðamálastofu er framkvæmd 
við vopnaleitina þá skekkir fjöldi sjálf-
tengifarþega þjóðernistalninguna og veldur 
því að þeir verða oftaldir. Einnig geta er-
lendir starfsmenn sem vinna á Íslandi valdið 
skekkju við áætlun á fjölda erlendra ferða-
manna. Til að reyna að átta sig á þessum 
fjölda hefur Isavia látið framkvæma tvær 
kannanir í ágúst og nóvember. Sjá mynd  
að ofan sem sýnir niðurstöðuna.

Q4 Q3

I was visiting Iceland for personal or business related 
reasons and stayed one or more nights in Iceland

I’m only making a connection/transfer at this airport 
but I did visit places in Iceland outside the airport

I’m only making a connection/transfer at this airport 
without leaving the airport

I live permanently or temporarily in Iceland

Other

92,07%

86,29%

1,55%

6,20%

1,70%

4,82%

4,68%

2,65%

0,00%

0,00%

Samkvæmt þessu þá eru um 4,8% sjálf-
tengifarþegar í ágúst og um 1,7% í nóvem-
ber sem þarf að taka tillit til og draga þá frá 
fjölda ferðamanna inn í landið. Isavia stefnir 
á að gera sams konar kannanir í febrúar 
og maí 2018 til að geta áttað sig betur hve 
margir sjálftengifarþegar gæti mögulega 
verið á ári hverju. Ef niðurstöður þessara 
tveggja kannana eru teknar og metið fyrir 
allt árið þannig að vetrarmánuðina sé þetta 
hlutfall 1,7%, hásumarið (júní, júlí og ágúst) 
4,8% og 3% í maí og september þá gæti 
þessi fjöldi verið um 70 þúsund farþegar 
yfir árið.

Varðandi erlenda starfsmenn á Íslandi sýnir 
könnunin að í ágúst voru um 2,65% þeirra 
erlendu farþega sem ferðast um flugvöllinn 
með búsetu/vinnu á Íslandi en í nóvember 
var þetta hlutfall um 4,68%. Það er því ljóst 
að taka þarf tillit til þessa fjölda við mat á 
fjölda erlendra ferðamanna. Það þyrfti að 
kanna þetta oftar til að geta metið þennan 
fjölda yfir árið.

Niðurstöður könnunar Isavia á fjölda 

sjálftengifarþega. 

Áform flugrekenda 

Á næsta ári munu fjögur ný flugfélög hefja 
áætlunarflug frá Keflavíkurflugvelli. Tvö 
af stærstu flugfélögum Bandaríkjanna, 
American Airlines daglega frá Dallas og 
United Airlines daglega frá Newark í New 
York. Að auki mun flugfélagið S7 hefja flug 
til Moskvu og Luxair mun fljúga einu sinni í 
viku til Lúxemborgar.

Að auki munu íslensku flugfélögin Iceland- 
air og WOW bæta við nokkrum áfangastöð-
um á næsta ári. Má þar helst nefna nýjar 
borgir vestanhafs eins og Cleveland, Dallas 
og Cincinnatti. Alls verða 29 flugfélög með 
áætlunarferðir frá Keflavíkurflugvelli 
næsta sumar og áfangastaðir í beinu flugi 
verða 101. 

Farþegaspá  
Keflavíkurflugvallar 2018

Fyrirvarar
Farþegaspá fyrir Keflavíkurflugvöll árið 2018  
byggir á greiningum og mati á þáttum sem hafa áhrif 
á eftirspurn farþega eftir flugi til og frá Keflavíkur-
flugvelli sem og áætluðu framboði flugfélaganna fyrir 
komandi ár. 

Forsendur sem lagðar eru til grundvallar spánni geta 
breyst með tiltölulega skömmum fyrirvara og því ber 
að taka henni með þeim fyrirvara að núverandi spár 
flugfélaga standist.

Óheimilt er að birta innihald farþegaspárinnar að hluta 
eða í heild sinni án samþykkis Isavia.

